
வல்லிக்கண்ணன் 55
அவன் போன பிறகு, பாலு சொன்னான். அடுத்த தடவை அந்த அயோக்கியப் பையன் வரட்டும்! அவன் பல்லை உதிர்த்து விடுகிறேன்" என்று.
அதுதான்சரி. பல்லை உதிர்ப்பதுமட்டும் போதாது. எத்தனை இருக்குது எண்ணிப்பாருடா கழுதையின்னு சொல்லி அவன் கையிலே கொடுக்கணும்" என்று மாதவன் சிறுவனுக்கு உற்சாக மூட்டினான்.
'உங்களை பெரிய எசமான் கூட்டிவரச் சொன் னாங்க. சின்ன ஐயாவையும் அழைச்சிட்டு வரும்படி சொன்னாங்க' என்று அறிவித்துக்கொண்டு ஒரு ஆள் வந்தான்.
'இதோவந்தாச்சு!" என்று கிளம்பினான் மாதவன். பாலசந்திரனும் அவனுக்குப் பின்னாலே போனான்....
இதே வேளையில் வீட்டில் மற்றொரு புதுமை நிகழ்ந்திருந்தது.
'உண்மை சொல்ல அஞ்சாத பேபி, தான் சொல்ல வேண்டும் என வெகு காலமாக எண்ணிவந்த சிலவற்றை வாய்விட்டுக் கூற அன்றுதான் நல்ல நாள் பார்த்திருந் தாள் போலும்
அவள் ஒடிக்குதித்து விளையாடிக் கொண்டிருந்த தைப் பெரும் தொந்தரவாகக் கருதிய தாய் சீறிவிழுந்தாள். 'ஏட்டி, பொட்டைக்கழுதை இப்படியா திங்குதிங்கென்று குதித்துக்கூத்தாடுவது? அமரிக்கையாக ஒரு இடத்திலே உட்கார்ந்து ஏதாவது செய்யேன்” என்றாள்.
'நீ ஒடியாடி விளையாடாததுனாலேதான் இப்படி யானைக்குட்டி மாதிரி ஆயிருக்கிறே. பொம்பளை இப் படியா செக்கு மாதிரி வளருவது? குனிஞ்சு நிமிர்ந்து வேலை

		 இப்பக்கம் கடைசியாக 9 ஆகத்து 2018, 22:38 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

